Lezoko Unibertsitateko Udala

ESKOLAKO KONTSERJE LANAK EGITEKO LAN-POLTSA .

OINARRIAK

Bat: Deialdiaren xedea eta arau orokorrak.

Deialdi honen xedea behar diren langileak hautatzea da, eskolako kontserje lanak egingo dituen
lan poltsa osatzeko, D Kklasifikazio Taldearen barruan, Udaleko 10. nibela, eta hizkuntza
eskakizuna 2, nahitaezkoa.

Hautatutako langileekin, eskolako kontserje lanetan gerta daitezkeen hutsuneak eta gerta
daitezkeen zerbitzu-beharrak bete nahi dira.

Sortuko den lan-poltsak ez du txandakako izaerarik edukiko.
Bi: Hautagaien betebeharrak.
Probetara onartua izateko eta, hala balitz, haietan parte hartzeko nahitaezko betebeharrak dira:

a) 18 urte beteta edukitzea.

b) Eskola-graduatu edota lanbide-hezkuntzako lehen maila edo baliokide den beste titulu bat
edukitzea edo hura eskuratzeko eskubideak ordaindurik izatea.

c) Gidatzeko karneta, B tipokoa, edukitzea.

d) Eginkizunak betetzea eragotziko dion gaixotasun eta elbarritasun fisikorik ez nozitzea.

e) Ezgaitasun edo bateraezintasuneko inolako kausatan barne ez aurkitzea eta inolako
Administrazio Publikotako zerbitzutik diziplina-espediente bidez iraitzi izana ez izatea, betiere
salbuetsirik beharturiko soldaduska egitearen kontra jokatzeagatiko gaitasun-gabetze kasuak
edota organo eskudunak salbuespentzat eman ditzakeen beste zenbait.

f) 2. Hizkuntza Eskakizuna egiaztatua izatea edo horretarako egingo diren frogak gainditzea.

Bigarren Oinarrian emandako betebehar guztien jabe izan beharko da hautagaia eskabideak
aurkezteko epea burutzen den egunean eta mantendu egin beharko ditu kontratatzerako egunean.
d) ataleko betebeharra egiaztatzeko behar den mediku-ziurtagiria lehenengo kontratua egin
aurretik aurkeztu behako da.

Hiru: Eskabideak aurkeztea.

Eskabideak eredu ofizial normalizatua betez aurkeztuko dira (1. eranskina) eta eskabide-eredu
hori Lezoko Udaletxeko Informazio Bulegoan jaso ahal izango da dohainik.

Proba horietan parte hartzeko eskabideak Alkateari zuzenduak izango dira eta, bertan behera laga
ez daitezen, baldintza hauek bete beharko dituzte:

a) Hautagaiek ziurtasunez azaldurik utzi beharko dute eskolako kontserjeen lan-poltsan
sartzeko eskatzen diren baldintza guztiak eta bakoitza betetzen dituztela, betiere
eskabideak aurkezteko epe-buru egunerako behintzat.






